
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
উপস্থিত করিতেছে। অতএব লোকে যদি শ্রদ্ধা ও ভক্তি সহকারে যথাবিধি কৰ্ম্মযোগের অনুষ্ঠান করিতে সমর্থ হয়, তাহা হইলে এই কৰ্ম্মযোগ অবলম্বনেই সকল যোগের অমূল্য ধন যোগেশ্বরকে লাভ করিয়া কৃতাৰ্থ হইতে পারে। সাত্ত্বিক, রাজসিক ও তামসিক ভেদে এই কৰ্ম্মযোগ আবার তিন প্রকার। যে কৰ্ম্ম আসক্তি ও ফললাভেচ্ছাশূন্য হইয়া ও সমাজের মান সন্ত্রম প্রভৃতি স্বাৰ্থ সাধনের নিমিত্ত রূপে অনুষ্ঠিত না হইয়া কেবল বিধি বিধানের অনুসরণে দম্ভ-বিরহিত হইয়া অনুষ্ঠিত হয়, তাহার নাম সাত্ত্বিক কৰ্ম্ম । যে কৰ্ম্ম ফললাভের ও আসক্তির কারণ রূপ এবং সামাজিক মান সন্ত্রম ও রাজ্যাদি লাভের নিমিত্ত রূপে দন্তসহকারে ধূমধামে নিৰ্বাহিত হয়, তাহাকে রাজসিক কৰ্ম্ম বলে। আর যে কৰ্ম্ম বিধি বিধান পরিত্যাগ পূৰ্ব্বক ভাবী শুভাশুভে লক্ষ্যশূন্য হইয়া এবং সামাজিক মান সন্ত্রম যশ আদর অপেক্ষা না করিয়া মোহবশতঃ বিধিবিরুদ্ধ হিংসাবলম্বনে সদন্তে অনুষ্ঠিত হয়, তাহাকেই তামসিক কৰ্ম্ম বলে।
কাঙ্গাল আরও বলিয়াছেন-ভোজন, গমন, হবন, দান ইত্যাদি যে কোন কৰ্ম্মের অনুষ্ঠান করা যায়, সে সমুদায় কৰ্ম্মই যদি ভগবানে অৰ্পিত হয়, অর্থাৎ ইহার কিছুতেই আমার ফললাভের আশা নাই, ভগবানেরই প্ৰীতির নিমিত্ত বা তঁহার কাৰ্য্যসাপনের জন্য ইহার অনুষ্ঠান করিতেছি, এই জ্ঞানে অনুষ্ঠিত হয়, তবে তাহাকেই সাত্ত্বিক কৰ্ম্ম বলে। এই সাত্ত্বিক কৰ্ম্মের ফল কৰ্ম্মজন্য শুভাশুভ নাশ ও পরমপদ লাভ। শ্ৰীমদভগবদগীতা ৯ম অধ্যায় ৪৭ ও ৪৮ শ্লোকে উক্ত হইয়াছে, যথা—“হে কৌন্তেয়, তুমি ভোজন, হবন, দান বা তপস্যা প্ৰভৃতি যে কোন কৰ্ম্ম কর, তৎসমস্তই আমাতে অর্পণ কর। এরূপ করিলে তুমি কৰ্ম্মজনিত শুভাশুভ ফল হইতে বিমুক্ত হইবে। (আমার প্রতি সমর্পণরূপ) যোগযুক্ত হইয়া আমাকে লাভ করিবে ।”

		 এই পাতা শেষ সম্পাদিত হয়েছে ০৩:০৭টার সময়, ২৭ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

